
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
-------------------------------------------------------------------------------------------------------------
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.


1. <<Հայաստանի Հանրապետության 2013 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2012 թվականի դեկտեմբերի 20-ի <<Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին>> N 1616-Ն որոշման N N 5 և 11  հավելվածներում կատարել փոփոխություններ` համաձայն  NN 1, 2 և 3 հավելվածների: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

<<Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագիծը բխում է միջազգային օլիմպիադաներին Հայաստանի թիմերի մասնակցությունն ապահովելու  պահանջներից: 

Ընթացիկ իրավիճակը և խնդիրները.

Անհրաժեշտ միջոցների բացակայությունը պայմանավորված է .

2013 թվականի հանրապետական օլիմպիադայի եզրափակիչ փուլի մասնակիցների թիվը 2012թ. համեմատ ավել է եղել 201-ով,

միջազգային օլիմպիադաների մասնակիցների քանակը ավել է մեկով,

կենսաբանության միջազգային օլիմպիադային մասնակցելու է դիտորդ, որի ծախսերը կազմել է 1.250.000 դրամ,

օլիմպիադաները կազմակերպող երկրների/Կոլումբիա, Ավստրալիա/ աշխարհագրական հեռավորությունը,

ավիատոմսերի գների անկանխատեսելի բարձրացումը:

Կարգավորման նպատակը և բնույթը.

  Միջազգային օլիմպիադաներին Հայաստանի թիմերի մասնակցությունն ապահովելու համար անհրաժեշտ են լրացուցիչ միջոցներ: Նախարարությունը առաջարկում է Հայաստանի Հանրապետության 2013 թվականի պետական բյուջեի 09.06.01. «37.Ատեստավորման միջոցով որոկավորում ստացած ուսուցիչներին հավելավճարների տրամադրում» ծրագրի տնտեսված միջոցներից  տրամադրել 10123.0 հազար դրամ: 
 Նախագծի մշակման գործընթացում ներգրավված ինստիտուտները և անձինք.

          ՀՀ կրթության և գիտության նախարարության աշխատակիցները: 

        Իրավական ակտի կիրարկման դեպքում ակնկալվող արդյունքը.

  Իրավական ակտի կիրարկման դեպքում նախատեսվում է Հայաստանի Հանրապետության 2013 թվականի պետական բյուջեում վերաբաշխում կատարելու միջոցով  ՙՙԵրևանի պետական համալսարանին առընթեր Ա.Շահինյանի անվան ֆիզիկամաթեմատիկական հատուկ դպրոց՚՚ ՊՈԱԿ-ին  hատկացնել 10123.0 հազար դրամ: Նշված գումարը կտրամադրվի միջազգային օլիմպիադաներին Հայաստանի թիմերի մասնակցությունն ապահովելու համար:

   Արդյունքում կստեղծվի բոլոր անհրաժեշտ պայմանները միջազգային օլիմպիադաներին մասնակցող երեխաների ծախսերը կատարելու համար:  
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու մասին>>  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

ԱՄՓՈՓԱԹԵՐԹԻԿ

ՀՀ կառավարության որոշման նախագծի վերաբերյալ ներկայացված 

առաջարկությունների մասին

	Առարկության, առաջարկութ-յան հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Ծանոթություն

	1
	2
	3
	4

	ՀՀ ֆինանսների նախարարություն 2013թ.07.02
N 1/4.3-2/9318-13
	Վերաբաշխումը կատարել 8873.0 հազ.դրամի չափով` հանելով կենսաբանության միջազգային օլիմպիադային մասնակցող դիտորդի մասով նախատեսված` 1250.0 հազ.դրամի ծախսը : 


	Չի ընդունվել  


	3-րդ ղեկավարի անհրաժեշտությունը առաջացել է, հաշվի առնելով այն, որ կենսաբանության օլիմպիադայի թեստերը( մոտ 200 էջ ևավելի), թիմերին տրամադրվում են  անգլերեն լեզվով, որը պետք է թարգմանվի, իսկ ժամանակը, որը հատկացվում է թարգմանությանը սահմանափակ է, առաջացել է 3-րդ ղեկավարի  անհրաժեշտություն:

	
	Նախագծից հանել 2-րդ կետը, Նախագծում ավելացնել նոր հավելված` «ՀՀ 2013 թվականի պետական բյուջեի մասին» ՀՀ օրենքի հավելված 1-ի N16 աղյուսակում փոփոխություն կատարելու վերաբերյալ :


	Ընդունված է


	Նախագծից հանվել է 2-րդ կետը, «ՀՀ 2013 թվականի պետական բյուջեի մասին» ՀՀ օրենքի հավելված 1-ի N16 աղյուսակում կատարվել է փոփոխություն

	
	Նախագծի հավելված 1-ում կրկնվում են 09 բաժնի 06 խմբի 01 դասի  անվանումները, ուստի նշված հավելվածը խմբագրման կարիք ունի :


	Ընդունված է


	նշված հավելվածը խմբագրվել է
























































































































































